
Vijeće ministara Bosne i Hercegovine je na 54. sjednici, održanoj 27. jula 2022. godine, na prijedlog Ministarstva za ljudska prava i izbjeglice Bosne i Hercegovine, usvojilo Akcioni plan za unapređenje ljudskih prava i osnovnih sloboda LGBTI lica u Bosni i Hercegovini za period 2021–2023. godine (AP LGBTI). Vijeće ministara BiH je na 37. sjednici, održanoj 1. februara 2024. godine, donijelo zaključak kojim se period za implementaciju AP LGBTI produžava do kraja 2025. godine.

Akcionim planom postavljena su tri opća cilja: 1) Jednake mogućnosti i zabrana diskriminacije; 2) Jednaka prava u svim oblastima života i 3) Društvo poštovanja različitosti. Kako bi bio ostvaren napredak u postizanju navedenih općih ciljeva, identificirana su sljedeća četiri strateška cilja: 1) Osigurati postojanje efikasnih mehanizama zaštite od diskriminacije i zločina iz mržnje za LGBTI lica; 2) Osigurati jednaka prava LGBTI licima u svim oblastima javnog i privatnog života; 3) Razvijena svijest o potrebi za suzbijanjem predrasuda i stereotipa o LGBTI licima i 4) Praćenje i izvještavanje. 

Ovaj Drugi godišnji izvještaj o implementaciji AP LGBTI sačinjen je na osnovu informacija prikupljenih od institucija nadležnih za implementaciju aktivnosti i nevladinih organizacija i obuhvata period implementacije od 1. januara do 31. decembra 2024. godine. Prikupljanje informacija za institucije Republike Srpske realiziralo je Ministarstvo za evropske integracije i međunarodnu saradnju Republike Srpske, prikupljanje informacija za institucije Federacije Bosne i Hercegovine realizirao je Gender centar Federacije Bosne i Hercegovine, a u slučaju Brčko Distrikta Bosne i Hercegovine izvještavanje se realizira kroz Odjel za evropske integracije i međunarodnu saradnju. 

Prikupljanje informacija od institucija sa nivoa BiH, kao i objedinjavanje cjelokupnog Izvještaja realizirala je Agencija za ravnopravnost spolova Bosne i Hercegovine MLJPI BiH, uz podršku Evropske unije i Vijeća Evrope kroz projekat „Ka jednakoj, inkluzivnoj i tolerantnoj Bosni i Hercegovini“. Metodologija prikupljanja podataka za izradu Izvještaja zasniva se na monitoring tabeli. U izradi Izvještaja fokusirali smo se isključivo na rezultate u ispunjenju indikatora postavljenih u Akcionom planu pri čemu su ostale relevantne informacije koje doprinose postizanju općih ciljeva Akcionog plana, prezentirane u Aneksu u ovom Izvještaju.

U cilju prikupljanja informacija o napretku u implementaciji Akcionog plana, ARS BiH MLJPI BiH je u aprilu 2024. godine vladama Federacije Bosne i Hercegovine i Republike Srpske, kao i Vladi Brčko Distrikta Bosne i Hercegovine poslala tabelu – instrument za praćenje implementacije monitoring tabele i zamolila da do jula 2025. godine dostave podatke. Pored toga, u julu 2024. godine ARS BiH MLJPI BiH je relevantnim institucijama na nivou Vijeća ministara Bosne i Hercegovine, putem posebnih dopisa komunicirala mjere za čiju implementaciju su iste zadužene i zamolila da do kraja januara 2025. godine dostave informacije o realizaciji navedenih mjera. 

Uz podršku pomenutog projekta Vijeća Evrope, tokom 2025. godine održani su sastanci sa relevantnim institucijama Bosne i Hercegovine, Federacije Bosne i Hercegovine, Republike Srpske i Brčko Distrikta Bosne i Hercegovine, na kojima je diskutovano o progresu u implementaciji Akcionog plana i izgrađivani kapaciteti institucija za izvještavanje na osnovu rezultata. 



Od 34 institucije koje su u AP navedene kao nosioci odgovornosti za implementaciju, njih 15 (ili 44%) je dostavilo informacije o implementiranju mjera za čiju implementaciju su prepoznati u Akcionom planu[footnoteRef:1].  [1:  Institucije koje su poslale informacije za izradu ovog Izvještaja su: Vlada Brčko Distrikta BiH, Gender centar FBiH, Federalni zavod za zapošljavanje, Ministarstvo pravde RS, Agencija za školovanje i stručno usavršavanje kadrova BiH, Ministarstvo unutrašnjih poslova RS, Policija Brčko Distrikta BiH, Agencija za državnu službu BiH, Agencija za državnu upravu RS, Agencija za državnu službu FBiH, Agencija za ravnopravnost spolova u BiH / Ministarstvo za ljudska prava i izbjeglice, Ministarstvo prosvjete i kulture RS, Ministarstvo civilnih poslova BiH, Ministarstvo kulture i sporta FBiH, Regulatorna agencija za komunikacije BiH i Institucija ombudsmana za ljudska prava BiH.
Institucije koje nisu poslale informacije su: Ministarstvo pravde BiH, Ministarstvo pravde FBiH, CEST FBiH, Centar za jednakost i ravnopravnost polova RS, Obrazovne i zdravstvene institucije u partnerstvu sa NVO, pedagoški zavodi, zavodi za javno zdravstvo, Federalno ministarstvo obrazovanja i nauke, Federalno Ministarstvo socijalne i zdravstvene zaštite, kantonalni MUP-ovi, Ministarstvo sigurnosti BiH, Policijska akademija FBiH, Federalno ministarstvo unutrašnjih poslova, Ministarstvo zdravlja i socijalne politike RS; Federalno ministarstvo zdravlja; Federalno ministarstvo obrazovanja i nauke, Ministarstvo porodice, omladine i sporta RS.

] 


Izrazi koji su u ovom Izvještaju radi preglednosti dati u jednom gramatičkom rodu bez diskriminacije se odnose i na muškarce i na žene.



[bookmark: _Toc217459460]II     REZIME 
U Izvještaju su prezentirane najvažnije informacije o aktivnostima relevantnim za postizanje općih i strateških ciljeva Akcionog plana za unapređenje ljudskih prava i osnovnih sloboda LGBTI lica u Bosni i Hercegovini za period implementacije od 1. januara do 31. decembra 2024. godine. 

Uvidom u obim i sadržaj mjera i aktivnosti implementiranih u izvještajnom periodu, može se konstatirati stagnacija u implementaciji AP LGBTI. Kao što je prezentirano u ovom Izvještaju, institucije koje su u Akcionom planu prepoznate kao nadležne za realizaciju mjera su u izvještajnom periodu realizirale veoma ograničen broj aktivnosti koje doprinose postizanju zakonskih, institucijskih i društvenih preduslova za veću ravnopravnost LGBTI lica u Bosni i Hercegovini. 

Od 17 mjera predviđenih Akcionim planom, u njih osam (47%) nije bilo implementacije aktivnosti. Konretno: 
· u okviru strateškog cilja 1) Osigurati postojanje efikasnih mehanizama zaštite od diskriminacije i zločina iz mržnje za LGBTI lica, nadležne institucije su implementirale aktivnosti u šest od sedam predviđenih mjera; 
· u okviru strateškog cilja 2) Osigurati jednaka prava LGBTI licima u svim oblastima javnog i privatnog života, institucije nisu implementirale aktivnosti niti u jednoj od četiri predviđene mjere;
· u okviru strateškog cilja 3) Razvijena svijest o potrebi za suzbijanjem predrasuda i stereotipa o LGBTI licima, institucije su implementirale aktivnosti u tri od šest predviđenih mjera, 

U nastavku navodimo neke od pozitivnih rezultata implementacije mjera Akcionog plana u izvještajnom periodu. 

U martu 2024. Skupština Brčko Distrikta BiH jednoglasno je usvojila izmjene Krivičnog zakona Brčko Distrikta Bosne i Hercegovine uključivši seksualnu orijentaciju i rodni identitet kao zaštićene karakteristike. Izmjene i dopune inicirane su od strane Sarajevskog otvorenog centra.

Peta po redu Bosanskohercegovačka povorka ponosa uspješno je organizirana 22. juna 2024. godine u Sarajevu. Povorka je protekla uz značajno prisustvo organa sigurnosti i bez incidenata. 

U julu 2024. godine Ministarstvo civilnih poslova Bosne i Hercegovine organiziralo je edukaciju na temu prevencije stigmatizacije i diskriminacije LGBTI lica u sportu na kojoj je učestvovalo 10 sportskih trenera iz različitih sportskih saveza i udruženja. Dio edukacije sačinjavala je i „živa biblioteka“ - interaktivni koncept susreta učesnika edukacije sa predstavnicima LGBTI zajednice u kojima se iznose njihove lične priče i koji su bili prilika za razgovor učesnika sa pripadnicima LGBTI zajednice. Edukacija je realizirana uz podršku Evropske unije i Vijeća Evrope. 

Prilikom obilježavanja Međunarodnog dana borbe protiv homofobije i transfobije IDAHOT, ministri 32 evropske države, uključujući i Bosnu i Hercegovinu, su u maju 2024. godine donijeli Zajedničku ministarsku deklaraciju “Budućnost slobode i jednakosti u Evropi”. 

Savjetodavni odbor za zaštitu braniteljica ljudskih prava u Bosni i Hercegovini, čijim radom koordinira MLJPI BiH, je u oktobru 2024. godine objavio saopćenje za javnost u kojem skreće pažnju na štetnost i nezakonitost usvajanja Nacrta zakona o izmjenama Krivičnog zakonika RS kojim se iz Zakonika briše izraz „rodni identitet“.

ARS BiH MLJPI BiH sačinila je Prvi godišnji izvještaj o implementaciji Akcionog plana za unapređenje ljudskih prava i osnovnih sloboda LGBTI lica u Bosni i Hercegovini za izvještajni period juli 2022. – decembar 2023. godine koji je usvojen na 61. sjednici Vijeća ministara BiH, održanoj oktobra 2024. godine. Izvještaj prezentira najvažnije informacije o aktivnostima relevantnim za postizanje općih i strateških ciljeva Akcionog plana, a ARS BiH MLJPI BiH je u javnosti promovirala nalaze Izvještaja, sa akcentom na preostale obaveze i izazove koji se tiču položaja LGBTI lica u bh. društvu. 

Fondacija “Krila nade” Sarajevo otvorila je prvo sklonište/sigurnu kuću za LGBTI lica. U početnom periodu funkcioniranje sigurne kuće podržano je od strane donatora (Evropske unije i Vijeća Evrope). Locirana u Sarajevu, sigurna kuća je namijenjena za LGBTI lica iz čitave BiH. S tim u vezi, stavka finansiranja „hladnog pogona“ pomenutog skloništa/sigurne kuće za LGBTI uvrštena je u prijedlog budžeta Ministarstva za ljudska prava i izbjeglice Bosne i Hercegovine za 2025. godinu. 

Nevladin sektor, u prvom redu Sarajevski otvoreni centar, implementacijom obuka, realiziranjem i publiciranjem analiza, pokretanjem inicijativa za unapređnjem zakonodavnog okvira, kampanjama i javnim djelovanjem, i u ovom izvještajnom periodu predstavljao je važnog aktera u realizaciji mjera i kreiranju uslova za postizanje ciljeva ovog AP-a.  





[bookmark: _Toc217459461]III   Strateški cilj 1: Osigurati postojanje efikasnih mehanizama zaštite od diskriminacije i zločina iz mržnje
1.1	Usklađivanje i redovno praćenje krivičnih zakona u pogledu zločina iz mržnje prema LGBTI licima

	Indikator:
	broj provedenih analiza o usklađenosti krivičnih, zakona/uticaju postojećih odredbi: 0; 
broj prijedloga za izmjene i dopune: 1; 
procenat usvojenih prijedloga: 100%.

	Nosilac:
	Ministarstvo pravde BiH;
Ministarstvo pravde FBiH;
Ministarstvo pravde RS;
Pravosudna komisija Brčko Distrikta BiH.

	Planirani period realizacije:
	kontinuirano



Aktivnosti koje su implementirane: 

U martu 2024. Skupština Brčko Distrikta BiH je na inicijativu Sarajevskog otvorenog centra (SOC) jednoglasno usvojila izmjene Krivičnog zakona Brčko Distrikta Bosne i Hercegovine uključivši seksualnu orijentaciju i rodni identitet kao zaštićene karakteristike. 


1.2 Obuka nosilaca pravosudnih funkcija o diskriminaciji LGBTI lica i zločinima počinjenim iz mržnje prema LGBTI licima

	Indikator:
	broj izrađenih kurikuluma za izvođenje obuka: 2;
broj provedenih obuka: 8;
procenat obuhvata obukama nosilaca pravosudnih funkcija: 0.

	Nosilac:
	CEST FBiH, CEST RS, Pravosudna komisija BD BiH.

	Planirani period realizacije:
	kontinuirano



Aktivnosti koje su implementirane: 

U Federaciji Bosne i Hercegovine, okviru projekta „EU za ljudska prava i suzbijanje diskriminacije“ je u saradnji sa CEST FBiH održano šest edukacija na temu diskriminacije za 216 sudija i tužilaca. Edukacija je, pored ostalog, uključivala i temu diskriminacije LGBTI lica.

SOC je tokom 2024. godine u saradnji sa CEST-om FBiH i RS implementirao obuke za 43 sudije/sudinice i tužioca/tužiteljice iz FBiH i RS-a.

1.3 Obuka profesionalaca/ki u oblasti zdravstvene zaštite, obrazovanja, socijalne zaštite, rada i zapošljavanja o pravima i slobodama LGBTI lica

	Indikator:
	broj provedenih analiza o potrebama za obukom: 0;  
broj izrađenih kurikuluma za izvođenje obuka: 0;  
broj obuka i procenat obuhvata profesionalaca i profesionalki: 0.

	Nosilac:
	nadležne obrazovne i zdravstvene institucije u partnerstvu sa NVO,
pedagoški zavodi, 
zavodi za javno zdravstvo, 
Federalno ministarstvo obrazovanja i nauke u saradnji sa kantonalnim ministarstvima obrazovanja i prosvjetno-pedagoškim institucijama,
Federalni zavod za zapošljavanje u saradnji sa drugim nadležnim federalnim i kantonalnim organima, 
Federalno ministarstvo zdravlja u saradnji sa kantonalnim ministarstvima, Ministarstvo prosvjete i kulture Republike Srpske, 
Ministarstvo socijalne i zdravstvene zaštite u saradnji sa nadležnim institucijama, 
ministarstva u oblasti rada i zapošljavanja, 
nadležni organi Brčko Distrikta BiH.

	Planirani period realizacije:
	kontinuirano



Aktivnosti koje su implementirane: 

Nije bilo aktivnosti.

Dodatne informacije/obrazloženje

U 2024. godini SOC je inicirao i organizirao trening za profesionalce/ke iz oblasti zdravstvene zaštite. Učestvovalo je 11 doktora/ica - pet stručnjaka iz oblasti psihijatrije, pet iz oblasti endokrinologije i jedan iz oblasti ginekologije[footnoteRef:2].  [2:  S obzirom da se ne radi o institucijskoj saradnji, nego aktivnosti koja je realizirana na inicijativu SOC-a, ova obuka nije ubrojana pod indikatore.] 



1.4 Unaprijediti saradnju nadležnih organa u pogledu ostvarivanja prava na slobodu okupljanja

	Indikator:
	 broj održanih sastanaka: 4; 
 broj potpisanih protokola o saradnji: 1;
 broj održanih javnih skupova na siguran način: 1.

	Nosilac:
	MUP RS, kantonalni MUP-ovi, Policija Brčko Distrikta BiH.

	Planirani period realizacije:
	kontinuirano



Aktivnosti koje su implementirane:

Dana 22. juna 2024. godine u Sarajevu je uspješno organizirana peta po redu Bosanskohercegovačka povorka ponosa. Povorka je protekla uz značajno prisustvo organa sigurnosti i bez incidenata. U kontekstu pripreme i organizacije povorke, organizatori, Udruženje „Bh. povorka ponosa“ održala je sastanke sa relevantnim organima u KS, a potpisan je i ugovor o podršci sa Uredom premijera Kantona Sarajevo koji iz svog diskrecijskog fonda pokriva dodatne troškove za sigurnost održavanja povorke.


1.5 Redovne obuke za policijske službenike/ce o pravima i slobodama LGBTI lica i za postupanje u slučaju zločina iz mržnje prema LGBTI licima

	Indikator:
	broj izrađenih kurikuluma za izvođenje obuka: 4;
broj obuka: 4;
procenat obuhvata obukama policijskih službenika/ca: 0.

	Nosilac:
	Ministarstvo sigurnosti BiH,
Agencija za školovanje i stručno usavršavanje kadrova BiH,
Policijska akademija FBiH,
Ministarstvo unutrašnjih poslova RS,
Federalno ministarstvo unutrašnjih poslova u saradnji sa kantonalnim
MUP-ovima,
Policija Brčko Distrikta BiH.

	Planirani period realizacije:
	kontinuirano



Aktivnosti koje su implementirane: 

Teme o pravima i slobodama LGBTI lica integrirane su u kurikulume osnovne policijske obuke kadeta i stručne obuke policijskih službenika u organizaciji Agencije za školovanje i stručno usavršavanje kadrova Ministarstva sigurnosti BiH. U izvještajnom periodu su u organizaciji AŠSUK MS BiH organizirane i implementirane dvije obuke stručnog usavršavanja policijskih službenika i drugih zaposlenih u policijskim organima Bosne i Hercegovine, koje je pohađalo 52 polaznika. 

Policijska akademija FMUP-a je uz podršku Sarajevskog otvorenog centra, realizirala obuku za 173 kadeta/kinje na teme zločina iz mržnje, govora mržnje i slobode okupljanja uljučujući i kontekst LGBTI lica.

U Republici Srpskoj, postojeći kurikulum policijske obuke na Policijskoj akademiji Uprave za policijsko obrazovanje obuhvata i sadržaj koji se odnosi na LGBTI lica. U okviru policijske obuke na Policijskoj akademiji Uprave za policijsko obrazovanje, ovaj sadržaj je obavezan (kao seminarski dio nastave) za sve kadete. Njime je pokriveno 100% polaznika XXVI klase Policijske akademije Uprave za policijsko obrazovanje, a oko 5% u odnosu na ukupan broj policijskih službenika Ministarstva. 

	Aktivnost 1.6 
	Redovna obuka državnih službenika/ca o pravima i slobodama LGBTI lica

	Indikator:
	broj izrađenih kurikuluma za izvođenje obuka: 1;
broj obuka: 1;
procenat obuhvata obukama državnih službenika/ca: 0. 

	Nosilac:
	Agencija za državnu službu BiH, Agencija za državnu upravu RS,
Agencija za državnu službu FBiH.

	Planirani period realizacije:
	kontinuirano



Aktivnosti koje su implementirane: 

Agencija za državnu službu BiH je na online platformi za obuke (Learning Management System) postavila „Kurs za prepoznavanje i postupanje u slučajevima govora mržnje“. Kurs je pripremljen uz finansijsku podršku Evropske unije i Vijeća Evrope kroz projekаt „Ka jednakoj, inkluzivnoj i tolerantnoj Bosni i Hercegovini“ i pokriva u nekoliko primjera i LGBTI populaciju. Kurs je otvoren za sva lica sa BHS govornog područja.

Dodatne informacije/obrazloženje: 

U decembru 2024. SOC je organizirao edukaciju na temu LGBTI ljudskih prava u BiH namijenjenu državnim službenicima/ama. Učestvovalo je 12 lica. Edukaciji su prisustvovali/e predstavnici/e MLJPI BIH, Ministarstva vanjskih poslova BiH, Ministarstva pravde BiH, Institucije ombudsmena za ljudska prava BiH, Direkcije za evropske integracije, Parlamentarne skupštine BiH, te Parlamenta FBiH.[footnoteRef:3] [3:  S obzirom da se ne radi o institucijskoj saradnji, nego aktivnosti koja je realizirana na inicijativu SOC-a, ova obuka nije ubrojana pod indikatore.] 



1.7 Implementirati aktivnosti na razvoju kapaciteta za efikasnu podršku relevantnim institucijama u  implementaciji AP-a

	Indikator:
	broj aktivnosti izgradnje kapaciteta ARS BiH MLJPI BiH, 
GC FBiH i CJRP RS-a u saradnji sa drugim učesnicima: 1.

	Nosilac:
	ARS BiH MLJPI BiH, GC FBiH, CJRP RS.

	Planirani period realizacije:
	kontinuirano



Aktivnosti koje su implementirane: Projekat „Ka jednakoj, inkluzivnoj i tolerantnoj Bosni i Hercegovini“, kojeg finansira Evropska unija i Vijeće Evrope je u izvještajnom periodu na nivou Bosne i Hercegovine, Federacije Bosne i Hercegovine, Republike Srpske i Brčko Distrikta Bosne i Hercegovine pružao tehničku podršku razvoju kapaciteta za koordinaciju implementacije AP LGBTI i izvještavanje. Pored toga, uz podršku pomenutog projekta i tokom 2025. godine održani su sastanci sa relevantnim institucijama BiH, FBiH, RS i BD BiH, na kojima je diskutovano o progresu u implementaciji Akcionog plana i izgrađivani kapaciteti institucija za izvještavanje na osnovu rezultata. 

[bookmark: _Toc217459463]Starteški cilj 2: Osigurati jednaka prava LGBTI licima u svim oblastima javnog i privatnog života
2.1	Analizirati pravne prepreke sa kojima se susreću lica koja žive u istospolnim zajednicama

	Indikator:
	broj identificiranih prepreka i broj prijedloga za otklanjanje prepreka: 0.

	Nosilac:
	Ministarstvo pravde BiH;
Ministarstvo pravde FBiH;
Ministarstvo pravde RS;
Pravosudna komisija BD BiH.

	Planirani period realizacije:
	U roku od dvije godine od donošenja AP-a.



Aktivnosti koje su implementirane: Nije bilo aktivnosti.


2.2 Analizirati i promovirati postojeće modalitete promjene spola za državljane/ke BiH (medicinski i administracijski aspekti)

	Indikator:
	broj identificiranih prepreka i broj prijedloga za otklanjanje prepreka: 0; 
broj informacijskih materijala o mogućnostima promjene spola: 0.

	Nosilac:
	Ministarstvo zdravlja i socijalne politike RS;
Federalno ministarstvo zdravlja; 
Odjel za zdravstvo i ostale usluge BD BiH; 
nadležna ministarstva pravde i unutrašnjih poslova.

	Planirani period realizacije:
	U roku od godinu dana od donošenja AP-a.



Aktivnosti koje su implementirane: Nije bilo aktivnosti.
Dodatne informacije/obrazloženje: 

ARS BiH MLJPI BiH je u martu 2024. godine dostavila relevantnim institucijama na svim nivoima vlasti u BiH izvještaj „Pristup LGBTI lica zdravstvenoj zaštiti u Bosni i Hercegovini“. U izvještaju, kojeg su izradili eksperti Vijeća Evrope, detaljno su analizirani medicinski i administracijski izazovi trans-osoba u Bosni i Hercegovini i izvedene konkretne preporuke. U dopisima ARS BiH MLJPI BiH institucijama naglašeno je da preporuke izvještaja trebaju biti uzete u obzir prilikom pripreme i realizacije politika koje proističu iz njihove ustavne i zakonske nadležnosti. Pored toga, ARS BiH MLJPI BiH je u aprilu 2024. godine izdala i saopćenje za javnost o nalazima i preporukama pomenutog izvještaja.







2.3 Donošenje smjernica za postupanje u slučajevima LGBTI lica kao tražilaca azila i obuka službenika/ca

	Indikator:
	broj donesenih smjernica: 0;
procenat obučenih službenika/ca koji rade na zahtjevima: 0;
broj zahtjeva koji su obrađeni u skladu sa smjernicama: 0.

	Nosilac:
	Ministarstvo pravde BiH;
Ministarstvo sigurnosti BiH.

	Planirani period realizacije:
	U roku od godinu dana od donošenja AP-a.



Aktivnosti koje su implementirane: Nije bilo aktivnosti.


2.4 Utvrditi pravo na besplatnu pravnu pomoć za LGBTI lica slabog imovinskog stanja

	Aktivnost 2.4. 
	Utvrditi pravo na besplatnu pravnu pomoć za LGBTI lica slabog imovinskog stanja

	Indikator:
	broj zakona kojima je utvrđeno pravo: 0.

	Nosilac:
	nadležna ministarstva pravde i uprave.

	Planirani period realizacije:
	Do dana implementacije AP-a.



Aktivnosti koje su implementirane: Nije bilo aktivnosti.



[bookmark: _Toc217459464]Strateški cilj 3: Razvijena svijest o potrebi za suzbijanjem predrasuda i stereotipa o LGBTI licima
3.1	Implementacija aktivnosti u obrazovnim institucijama o sprečavanju predrasuda i stereotipa prema LGBTI licima

	Indikator:
	 broj izrađenih materijala: 0; 
 broj provedenih aktivnosti: 0.

	Nosilac:
	Federalno ministarstvo obrazovanja i nauke u saradnji sa kantonalnim ministarstvima obrazovanja i prosvjetno-pedagoškim institucijama,
Ministarstvo prosvjete i kulture RS,
Odjel za obrazovanje BD BiH.

	Planirani period realizacije:
	kontinuirano



Aktivnosti koje su implementirane: Nije bilo aktivnosti.


3.2 Uključivanje sportskih saveza u borbu protiv homofobije i transfobije na sportskim događajima

	Indikator:
	 broj izrađenih materijala: 0;
 broj provedenih aktivnosti: 1. 

	Nosilac:
	Ministarstvo civilnih poslova BiH;
Ministarstvo porodice, omladine i sporta RS;
Ministarstvo kulture i sporta FBiH;
Odjel za privredni razvoj, sport i kulturu BD BiH.

	Planirani period realizacije:
	U roku od dvije godine od donošenja AP-a.



Aktivnosti koje su implementirane: Ministarstvo civilnih poslova Bosne i Hercegovine je u oktobru 2024. godine organiziralo edukaciju na temu stigmatizacije i diskriminacije LGBTI lica u sportu na kojoj je učestvovalo 10 sportskih trenera iz različitih sportskih saveza i udruženja. Dio edukacije sačinjavala je i „živa biblioteka“ koja je bila prilika za razgovor učesnika sa pripadnicima LGBTI zajednice. Edukacija je realizirana uz podršku Evropske unije i Vijeća Evrope.


3.3. Jačanje mehanizama za praćenje medijskog izvještavanja o izazovima sa kojima se susreću LGBTI lica

	Indikator:
	broj izrađenih materijala: 0;
broj provedenih aktivnosti: 0.

	Nosilac:
	Ministarstvo za ljudska prava i izbjeglice BiH; 
Regulatorna agencija za komunikacije BiH.

	Planirani period realizacije:
	U roku od godinu dana od donošenja AP-a.


Aktivnosti koje su implementirane: Nije bilo aktivnosti. 
3.4  Javno reagirati na kršenje prava, predrasude i stereotipe prema LGBTI licima

	Indikator:
	broj reakcija javnih institucija: 1.

	Nosilac:
	Ministarstvo za ljudska prava i izbjeglice BiH;
Agencija za ravnopravnost spolova u BiH / Ministarstvo za ljudska prava i izbjeglice; 
Gender centar FBiH; 
Centar za ravnopravnost i jednakost polova Republike Srpske;
Institucija ombudsmana za ljudska prava BiH.

	Planirani period realizacije:
	redovno



Aktivnosti koje su implementirane: Savjetodavni odbor za zaštitu braniteljica ljudskih prava u Bosni i Hercegovini, čijim radom koordinira MLJPI BiH, je u junu 2024. godine objavio saopćenje za javnost u kojem skreće pažnju na štetnost i nezakonitost usvajanja Nacrta zakona o izmjenama Krivičnog zakonika RS kojim se iz Zakonika briše izraz „rodni identitet“.


3.5 Implementirati analizu o postojećim predrasudama i stereotipima prema LGBTI licima

	Indikator:
	analiza provedena: Aktivnost realizirana u prethodnom izvještajnom periodu.

	Nosilac:
	Agencija za ravnopravnost spolova u BiH / Ministarstvo za ljudska prava i izbjeglice;
Gender centar FBiH; 
Centar za ravnopravnost i jednakost polova Republike Srpske.

	Planirani period realizacije:

	U roku od dvije godine od donošenja AP-a.



Aktivnosti koje su implementirane: Aktivnost realizirana u prethodnom izvještajnom periodu. 


3.6 Implementacija kampanja u cilju dizanja svijesti o diskriminaciji LGBTI lica i promocije slobode okupljanja

	Indikator:
	 broj aktivnosti koje se provode godišnje: 6;
 broj institucija koje provode aktivnosti: 1.

	Nosilac:
	Agencija za ravnopravnost spolova u BiH / Ministarstvo za ljudska prava i izbjeglice, Gender centar FBiH i Centar za ravnopravnost i jednakost polova Republike Srpske.

	Planirani period realizacije:

	kontinuirano



Aktivnosti koje su implementirane: 

U maju 2024. godine, ARS BiH MLJPI BiH informirala je bh. javnost da su povodom Međunarodnog dana IDAHOT, ministri 32 evropske države donijeli Zajedničku ministarsku deklaraciju pod nazivom “Budućnost slobode i jednakosti u Evropi”. Među potpisnicima pomenute deklaracije bio je i ministar za ljudska prava i izbjeglice BiH koji je učestvovao u radu IDAHOT foruma u Hagu. 

Pored toga, ARS BiH MLJPI BiH izdavala je javna saopćenja povodom obilježavanja dana vidljivosti trans-lica, međunarodnog IDAHOT dana, održavanja Povorke ponosa i pristupu LGBTI zdravstvenim uslugama u Bosni i Hercegovini, kao i realizirala gostovanja i medijske nastupe u svrhu skretanja pažnje bh. javnosti na potrebu unapređenja položaja LGBTI lica u BiH.

ARS BiH MLJPI BiH sačinila je prijedlog za uvrštavanje datuma održavanja prve Bosanskohercegovačke povorke ponosa, 8. septembra i obilježavanje Dana jednakih plaća u BiH u Program obilježavanja značajnih datuma iz oblasti ljudskih prava u institucijama BiH za 2025. godinu. Prijedlog je uvršten u nacrt programa kojeg je kompletiralo MLJPI BiH i koji se upućuje Vijeću ministara BiH na usvajanje.




[bookmark: _Toc217459465]Strateški cilj 4: Praćenje i izvještavanje
4.1 Izrada obrasca za izvještavanje

	Indikator:
	izrađen obrazac za izvještavanje po AP-u; 
broj godišnjih zahtjeva za informacije dostavljenih nadležnim institucijama.

	Nosilac:
	Ministarstvo za ljudska prava i izbjeglice BiH.

	Planirani period realizacije:

	Šest mjeseci nakon donošenja AP-a.



Aktivnosti koje su implementirane: Aktivnost realizirana u prošlom izvještajnom periodu.


4.2	Izvještavanje o implementiranim aktivnostima

	Indikator:
	procenat nadležnih institucija koje su dostavile izvještaje Ministarstvu za ljudska prava i izbjeglice BiH: 44%;
broj godišnjih izvještaja o AP-u: 1.

	Nosilac:
	Sve institucije nadležne u skladu sa AP-om.

	Planirani period realizacije:

	kontinuirano



Aktivnosti koje su implementirane: ARS BiH MLJPI BiH sačinila je Prvi godišnji izvještaj o implementaciji Akcionog plana za unapređenje ljudskih prava i osnovnih sloboda LGBTI lica u Bosni i Hercegovini za izvještajni period juli 2022. – decembar 2023. godine koji je usvojen na 61. sjednici Vijeća ministara BiH, održanoj oktobra 2024. godine. Izvještaj prezentira najvažnije informacije o aktivnostima relevantnim za postizanje općih i strateških ciljeva Akcionog plana, a ARS BiH MLJPI BiH je u javnosti promovirala nalaze Izvještaja, sa akcentom na preostale obaveze i izazove koje se tiču položaja LGBTI lica u bh. društvu. 


[bookmark: _Toc217459466]Aneks 1. Dodatne informacije

Obuka profesionalaca/ki u oblasti zdravstvene zaštite, obrazovanja, socijalne zaštite, rada i zapošljavanja o pravima i slobodama LGBTI lica

· Federalni zavod za zapošljavanje u izvještajnom periodu nije imao tematske obuke u oblasti zapošljavanja, konkretno specijalizirane obuke za rad sa licima iz LGBTI populacije, s obzirom na dosadašnji jednak zakonski pristup evidencijama koje se vode u općinskim biroima za zapošljavanje, kao i mjerama aktivnih politika zapošljavanja svim korisnicima usluga Zavoda i službi za zapošljavanje i zabranu diskriminacije i stavljanja u nepovoljniji položaj zbog opredjeljenja, definiranu članom 2. Zakona o posredovanju u zapošljavanju i socijalnoj sigurnosti nezaposlenih lica („Službene novine Federacije BiH“ br. 55/00, 41/01, 22/05 i 9/08).

· Od strane školskog osoblja (direktora, nastavnika, stručnih saradnika, saradnika u nastavi), osnovnih i srednjih škola Brčko Distrikta Bosne i Hercegovne, nisu iskazane potrebe za edukacijom i obukama na navedenu temu.

Saradnja nadležnih organa u pogledu ostvarivanja prava na slobodu okupljanja

· Policija Brčko Distrikta BiH u sklopu svojih redovnih aktivnosti postupa podjednako po svim zahtjevima u pogledu ostvarivanja prava na slobodu okupljanja.

[bookmark: _Toc212115211][bookmark: _Toc212116034][bookmark: _Toc217459467]Redovna obuka državnih službenika/ca o pravima i slobodama LGBTI lica 

· U Republici Srpskoj nedostatak finansijskih sredstava predviđenih budžetom predstavljao je razlog što u okviru Agencije za državnu upravu RS u izvještajnom periodu nije bilo obuka državnih službenika/ca o pravima i slobodama LGBTI lica.

Analizirati pravne prepreke sa kojima se susreću lica koja žive u istospolnim zajednicama

· U Brčko Distriktu Bosne i Hercegovine nisu analizirane pravne prepreke sa kojima se susreću lica koja žive u istospolnim zajednicama i iz tog razloga nema podataka o broju identificiranih prepreka niti o broju prijedloga za otklanjanje tih prepreka. 

Analizirati i promovirati postojeće modalitete promjene spola za državljane/ke BiH (medicinski i administracijski aspekti)

· U Republici Srpskoj je na snazi Strategija razvoja mentalnog zdravlja za period 2020-2030. godina, kojom je definirana, između ostalih, i potreba da se razvijaju i evaluiraju programi u različitim kontekstima (žene i djeca žrtve nasilja u porodici, psihološka podrška LGBT licima) i da se identificiraju faktori koji utiču na njihovu primjenu i implementaciju.

Donošenje smjernica za postupanje u slučajevima LGBTI lica kao tražilaca azila i obuka službenika/ca

· Kada su u pitanju LGBTI lica kao tražioci azila, seksualna orijentacija, rodni identitet i spolne karakteristike u praksi se posmatraju kao pripadnost određenoj društvenoj grupi, čija je definicija data u Zakonu o azilu Bosne i Hercegovine. Time je Zakonom o azilu osigurana zaštita i svih LGBTI kategorija, ukoliko se u postupku azila utvrdi da bi im po nekom od navedenih osnova u Zakonu prijetio progon u zemlju porijekla. Pored toga, službenici sektora za azil pohađali su obuku „Seksualna orijentacija i rodni identitet u postupcima azila“, prema programu Agencije Evropske unije za azil.

Implementacija aktivnosti u obrazovnim institucijama o sprečavanju predrasuda i stereotipa prema LGBTI licima

· Programom mjera za jačanje sigurnosti i sprečavanja nasilja u osnovnim i srednjim školama i đačkim domovima u Republici Srpskoj (2023. godina) definirano je 11 prioriteta koji predstavljaju ključna polja i pravce djelovanja za jačanje sigurnosti i sprečavanje nasilja u školama, a na osnovu kojih se izvode mjere sa jasnim i preciznim indikatorima (11 indikatora). U okviru prioriteta 1 – „Unapređenje zakonodavnog okvira za prevenciju nasilja“, a u cilju unapređenja i jačanja međusobne saradnje u zaštiti djece od nasilja, zanemarivanja i zlostavljanja i koordiniranog odgovora na sprečavanje nasilja, zanemarivanja i zlostavljanja, ministar prosvjete i kulture, ministar zdravlja i socijalne zaštite, ministar unutrašnjih poslova i ministar porodice, omladine i sporta potpisali su Protokol za zaštitu djece od nasilja, zanemarivanja i zlostavljanja. Protokol je objavljen u „Službenom glasniku Republike Srpske“ broj 38/24 od 26.4.2024. godine. Primarna svrha Protokola je unapređenje društvene brige i zaštite djece u Republici Srpskoj, te osiguravanje adekvatne i pravovremene pomoći u svim situacijama kada je dijete izloženo nekom od oblika nasilja, zanemarivanja ili zlostavljanja. 

· U osnovnim i srednjim školama Brčko Distrikta BiH, kroz časove razredne zajednice realiziraju se teme koje se općenito odnose na sprečavanje stereotipa, predrasuda i svih oblika diskriminacije. Međutim, teme koje se odnose isključivo na LGBTI lica, do sada se nisu realizirale.

Implementacija kampanja u cilju dizanja svijesti o diskriminaciji LGBTI lica i promocije slobode okupljanja

· Već sedmu godinu na BH Radiju 1 se emitira emisija „Među nama o nama“ u kojoj se govori o diskriminaciji, preprekama, izazovima i postignućima ranjivih i marginaliziranih grupa u Bosni i Hercegovini. LGBTI lica su, uz žene, nacionalne manjine i lica sa invaliditetom u fokusu emisije. Emisija, koja je informativnog i edukacijskog karaktera, čini vidljivijim grupe o kojima se govori, a emisija ima i zagovaračku dimenziju o nužnosti i važnosti borbe protiv diskriminacije, stereotipa i predrasuda. 
[bookmark: _GoBack]

